
ՀԻՄՆԱՎՈՐՈՒՄ 

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Ընթացիկ իրավիճակը և իրավական ակտի ընդունման անհրաժեշտությունը
«Հայաստանի Հանրապետության 2023 թվականի պետական բյուջեի մասին» Հայաս​տանի Հանրապետության օրենքում վերաբաշխում, փոփոխություններ և լրացումներ, Հայաս​​տա​նի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխու​թյուններ ու լրացումներ կատարելու մասին»  Կառավարության որոշման նախագծի ընդունումը պայմա​նավորված է  «Գնումների մասին» ՀՀ օրենքի 15-րդ հոդվածի 6-րդ մասի հիման վրա կազմակերպված գնման մրցակցային ընթացակարգի արդյունքում 27.07.2021թ. կնքված ՊՊԾ-ԲՄԱՇՁԲ-1/2021-12-1 ծածկագրով պայմանագրով նախատեսված վերակա​ռուց​ման՝ Պետական պահպանության ծառայության վարչական շենքին կից օժանդակ կառույցի վերնահարկի շինարարական աշխատան​քների իրականացման, ինչպես նաև 13.01.2022թ. կնքված տեխնիկական (պայմանագիր N ՊՊԾ-ԳՀԽԾՁԲ-1/2021-37-1, համաձայնագիր N1 առ 14.02.2022թ.) և հեղինակային հսկողության ծառայությունների (պայմանագրեր N ՊՊԾ-ՄԱԾՁԲ-2022/10-1 և ՊՊԾ-ՄԱԾՁԲ-2022/12-1 առ 24.02.2022թ.) ձեռքբերման համար ֆինանսական միջոցների նախատեսման անհրաժեշտու​թյամբ:

Վերոհիշյալի շրջանակներում Պետական պահպանության ծառայության կողմից 2022 թվականի հունվարի 27-ին կնքված համաձայնագրի հիման վրա նախատեսվել են շինարարական աշխատանքների կատարման համար ֆինանսական միջոցներ և աշխատանքներն սկսվել են։ Շինարարական աշխատանքների կատարման ընթացքում ի հայտ են եկել նախագծանախահաշվային փաստաթղթերով նախատեսված աշխատանքների գծով շեղումներ (աշխատանքների ավելացումներ, պակասեցումներ, փոխարինումներ), որոնք ճշգրտվել են։ Մասնավորապես, շինության շինարարական աշխատանքներն իրականացնելու ընթացքում շինարարի կողմից գոյություն ունեցող ծածկի սալի շերտի և սվաղի քանդման արդյունքում հայտնաբերվել են ճաքեր և բացահայտվել կրող կոնստրուկտիվ տարրերի այնպիսի թերություններ, որոնք չեն արձանագրվել «Սեյսմիկ պաշտպանության տարածքային ծառայություն» ՊՈԱԿ-ի կողմից տրված սկզբնական եզրակացությունում, քանի որ սկզբնական հետազոտությունն իրականացվել է շենքի շահագործման ընթացքում և հնարավոր չի եղել նշված կոնստրուկցիաներն ամբողջությամբ մաքրել սվաղի շերտերից։ Թերությունների վերացման վերաբերյալ «Սեյսմիկ պաշտպանության տարածքային ծառայություն» ՊՈԱԿ-ի կողմից տրվել է նոր եզրակացություն, համաձայն որի՝ շինարարության ընթացքում անհրաժեշտություն է առաջացել ճաքերի աջ և ձախ մասերում տեղադրել լրացուցիչ երկաթբետոնե շրջանակներ, ինչի արդյունքում առաջացել են նախագծանախահաշվային փաստաթղթերով չնախատեսված լրացուցիչ աշխատանքներ։     

    Նշված ճշգրտումների արդյունքում շինության նախագծանախահաշվային փաստաթղթերում կատարվել են աշխատանքների փոխարինում (համադրում), ավելացում (պակասեցում) և ճշգրտում, հաստատվել է նոր նախագիծ, որի արդյունքում հնարավոր չի եղել  աշխատանքներն ամբողջությամբ ավարտել 2022 թվականին։

Նշված պայմանագրերով մատուցված ծառայություններն ընդունվել են պատվիրատուի և կատարողների միջև հանձնման-ընդունման համապատասխան արձանագրությունների ստորագրմամբ և տվյալ պայմանագրերով մատուցված ծառայությունների դիմաց վճարումը 2022 թվականին իրականացվել է պայմանագրերով նախատեսված գումարի 51,7 տոկոսի  (35,034․2 հազ. դրամ) չափով, հետևաբար, նախագծով առաջարկվում է նշված պայմանագրերով նախատեսված ծառայությունների համար մնացած 48,3 տոկոսի (32,561․9 հազ. դրամ) վճարումն իրականացնելու նպատակով նույնպես նախատեսել ֆինանսական միջոցներ: 

Առաջարկվող կարգավորման բնույթը
Նախագծով առաջարկվում է Պետական պահպանության ծառայության կողմից 2023 թվականի ՀՀ պետական բյուջեով նախատեսված միջոցների հաշվին կազմակերպված գնման մրցակցային ընթացակարգերի արդյունքում տնտեսված միջոցներն (32,561.9 հազար դրամ) ուղղել վերոնշյալ խնդիրների լուծմանը: 
Նախագծի ընդունումից հետո պետական եկամուտներում և ծախսերում փոփոխու​թյուն​​ներ չեն առաջանա:

Ակնկալվող արդյունքը

Նախագծի ընդունման արդյունքում կապահովվի Պետական պահպանության ծառայության բնականոն գործունեությունը և իր առջև դրված խնդիրների և պարտավորությունների կատարումը: 
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Նախագծի ընդունումը բխում է Ազգային Ժողովի 2021 թվականի օգոստոսի 26-ի            N ԱԺՈ-002-Ն որոշմամբ հաստատված Հայաստանի Հանրապետության կառա​վարության (2021-2026թթ.) ծրագրի 1-ին գլխից (Ազգային անվտանգության մարմինների կայուն համակարգ): 
